
LÄNZBURGER JUGEDFEST
VON ED. ATTENHOFER

Chumm, Jugedfest, du Chinderglück!

Bring mit, was hesch, zum Freue.

Hänk d'Fähne-n-use Stück a Stück,

die alte und die neue.

Jetz wird 's ganz Stedtli wider jung,

vergißt die böse Zyte;
's macht jedes Harz en Freudesfrung,

mer zäigt si besti Syte.

's Großmüeti i sim Silberhoor,

foht a vo früener b'brichte;

es wäiß us sine schönste Johr

vom Fest en Huuje Gschichte.

Und 's Änkelchindli lost em zue,

— 's soll niemer jez cho stööre —

es loht im Grosi lang käi Rueh,

die Tön chönnt's ewig g'höre.

„Das Festli", sait's em z'letscht ganz Iiis

is Ohr — '5 fallt nüüt dernäbe —

„das isch es Stückli Paradies,

wo mit äim goht dur's Labe."

